
Eletrizité y gas: degdna faziun dles mudaziuns dl contrat unilaterales cina ala fin d'auri dl 2023
Gnanca les mudaziuns bele anunziades ne p6 gni atuades

Cina ala fin d'auri dl 2023 ne p¢ les condiziuns di contrac energetics (eletrizité y gas) nia gni mudades
unilateralménter dal venditur d'energia. Bele ti méisc passa a cotan de cliénc y cliéntes ciafé na
comunicaziun son les mudaziuns preodudes por le tert altonn: détes chéstes mudaziuns ne po ségn
nia plU gni aplicades ater co sce les mudaziuns é bele gnudes fates dant dai 10 d'agost dl 2022.

"Por les consumadésses y i consumadus é chésc sambégn na bona noela" dij Gunde Bauhofer, la
direturia dla Zentrala di Consumadus dl Sudtirol (ZCS). "Alad6 dl'esperiénza ne ti porta mudaziuns dl
contrat unilaterales deglgn vantaji ales consumadésses y ai consumadus o n'a ma dainré.
Normalmantér porteres ma pro a alzé i cos¢. Implu végn les comunicaziuns son mudaziuns dainré
scrites te na manira tlera y inscié él sambégn ri da capi avisa ci faziuns che ares ard son la boléta.

Metede averda ales ingianades de phishing tres SMS
Al végn arobé dac savaian da ester I'INPS

Atualmeénter ti roiel ala Zentrala di Consumadus dl Sudtirol (ZCS) segnalaziuns de zitadines y zitadins
che dij da avéi ciafé n SMS dal INPS cun l'invit da dé ite dac online por podéi s'anuzé inant di sorvisc dl
INPS.

Sce an clichéia son le link dé dant se deurel na plata olache al € da méte ite dac personai, danterater
végnel ince damané do na copia dla cherta d'identité y n selfie olache an tégn tla man le documeént.

Baldi se tratera de n tentatif da ti rové pormez ai dac dles anuzadésses y di anuzadus.
Porchél: tolede atira y jide cun le SMS, ne stede nia a dé ite dac sén la plata.

Son la dérta plata dl INPS ciaféise troc d'atri ejémpli de e-mail che ingiana. Danterater lascia I'INPS
alsavéi che te sU SMS n'él mai link.

Patic da mangé tomé
P6on ciamé le mangé zénza messéi se cruzié?

Tan di che le patic da mangé tégn végn dé dant dala data de conservaziun minima pro alimentars
che tégn ince plu di, y dala data de tomanza pro patlc da mangé che va plu snel ademal (ater co pro
pan nia fat ia y patuc fora de furn y pro ordodra y verzéra).

Sce la data de conservaziun minima (,,Mindestens haltbar bis...“) é bele passada, desson ti ciaré
indortéra al produt, porvé sciéche al tofa y inultima nen ciarcé na picia cuantité. Sce le produt ciara fora
normal, n'a nia n stlet tof y gnanca na stleta sau spo pdn ciamo le mangé.

La maiu pert di alimentars che a na data de conservaziun minima pon ciamo mangé zénza problems
do che chésta data é tomada, en pert cinamai méisc dedd - tan inant che ai é ciamo stlicy € gnus
tignis s scioche al alda.

Ma pro patiic da mangé cun na data de tomanza (Verbrauchsdatum ,,Zu verbrauchen bis...“, data
di scadenza "da consumarsi entro...") velel: do che |la data de tomanza é passada ne dessel nia plU gni
mangeé o boid.

Bonus de 60 euro por abonaménc dl trasport publich:
An p6 fa domanda cina la fin dl ann tres na plataforma online

Son la plata web dI Ministere dl laur y dla politica soziala él gnu ativé la plataforma tres chéra che
an p6 damané do le bonus dl trasport istitui dal "Decreto Aiuti"(GL n. 50/2022). Cun chésc vara da
ciafé n contribut de alplii 60 euro por cumpré abonaménc dl trasport local publich.



Porsones cun n davagn sot a 35.000 euro pé fa domanda de contribut che méss gni adoré da cumpré n
abonameént tl méis dl calénder te chél che al € gnu conzedu. L'abonamént pd scomencé sua validité
ince plU tert.

An p6é damané do le contribut por se instésc y ince por porsones de méndra eté che é a ciaria. Che che
6 fa domanda se da dant cun le SPID o cun suUa cherta d'identité eletronica (CIE) y da ite le numer de
codesc fiscal dla porsona interessada, p.ej. pé n genitur damané do le bonus por sU mituns y sues
mitans che é ciamo a ciaria.

Por le Sudtirol Pass él da chiri fora “STA SPA” dala lista dles aziéndes pro chéres che le bonus dess gni
adoré.

De plU informaziuns él da ciafé son la plata web dl Ministere dl laur (Link: bonustrasporti.lavoro.gov.it).

Te ci aliménc él pa ascogni alcol?

Che al sides alcol tles cogores al rum él bégn duc che sa. Mo an s'aspeta manco che al végnes ince
adoré alcol (etanol) sciéche ingrediént o por dé sau te compoc, marmelades, turtes, jopes, spéisa da
cern o da pésc.

Te duciaries (p.ej. tl dlacin da ciuchelada, te ciocolatins, turtes, ciuchelades) y ince te spéises scidche
compoc y marmelades végnel gonot injunté licdrs (p.ej. amaretto, cognac da u), rum, brandy de ordora
o vin. Rezetes por jopes y sosses, por fondue de ciajo, por rijoto, céis da pésc y cern contégn sovénz vin
o d'atres boandes alcoliches por rajuns de sau.

Pro produc confeziona bele danfora méssel gni dé dant I'alcol adoré o la boanda alcolica adorada, avisa
sciéche duc i atriingrediénc. Tla lista di ingrediénc él porchél indicaziuns sciéche "etanol", "alcol etilich",

"alcol por adoranzes alimentares", "rum" y i.i.

Sce i alimentars végn indere venus daverc ne méssel nia gni documenté doéta la lista di ingrediénc -y
inscid gnanca l'alcol - mo ma i ingrediénc che gaujéia alergies. Le medemo vel por spéises che végn
adorades tla restoraziun. ImplU végn l'etanol adoré scidche meso de conservaziun, p.ej. ti estrac de fruc,
y ince scidche solvént por aromesc. Ince te chisc caji, chél 6 di canche l'alcol végn adoré sciéce sostanza
ausiliara, ne méssel nia gni dé dant sén la lista di ingrediénc.

Porchél ti végnel aconsié ales porsones che méss, dess o 6 renunzié a alcol da damané te restoranc,
menses, dlacinaries y conditories o s'informé diretaménter pro i produturs de aliménc ci produc o ci
spéises che végn fates cun alcol.


https://www.bonustrasporti.lavoro.gov.it/

Broscilira de consulénza online: abité te na manira sana y sostignibla

Sce an fej n confrunt cun les generaziuns da n iade s'intenunse che i passun incér I'80 cina le 90% de
nosc témp te locai stllc, y dantadot na gran pert a ciasa. Chésc trend é ciamd gnu majer cun le home-
office. Porchél a les condiziuns de vita a ciasa na gran importanza por che ara se vais bun y por la sanité.
Al é important che al ne sides daite degdnes emisciuns danoses. Nia ma ogec d'aredamént y tescius,
mo dantadot ince | materiai de costruziun pd dé jo sostanzes che pd ester danoses. Mo tl'aria di locai él
ince spores de mufa malsanes che pdé gni n prigo por porsonesy tiers. Pro porsones plu atempades, mo
ince pro i piciy les porsones che & n sistem imunitar pld debl él n majer prigo da ciafé ciamo na maratia
suraproé o che i sintoms végnes da peso.

Savose che tl'aria de locai stllic pdl ester cina cin' iadi tan de sostanzes danoses co tl'aria alaleria?
Soén ci faturs che al ¢ ester por n'abitaziun sana, te ci pos¢ che al s'ascogn les fontanes por tosseri te
Nn'abitaziun y son ci che vignun y vigndna de nos pd fa por na bona sanité te ciasa nes informéia la
brosciUra online ndia (https://www.consumer.bz.it/sites/default/files/2022-
10/Der%20neue%20Ratgeber.pdf).

La brosciura de consulénza online é gnlda laurada fora dal Forum Formaziun y Energia AFB en
colaboraziun cun la ZCSy cun le sostégn dla Cassa Raiffeisen dl Sudtirol.

La sanité n'é nia dot,
mo zénza la sanité n'é dot nia.
(Arthur Schopenhauer)

P6 n'alimentaziun vegana salvé le clima?

Dot le setur dl'alimentaziun é responsabl alad6 dles Naziuns Unides (2019), dal 19 cina al 29 porcént, y
aladd dl Conséi mondial son le clima IPCC (2019), dal 21 cina al 37 porcént, de détes les emisciuns de gas
cun faziun "ciasa de chersciuda" globales. Cina I'80 porcént de chéstes emisciuns végn dala produziun
de produc che végn dai tiers scioche cern y lat. Sce an smendrésc le consum de alimentars che végn
dai tiers porton pro te na manira fondamentala ala reduziun dles emisciuns de gas cun faziun "ciasa de
chersciuda".

L'Istitut d'inrescida por I'agricoltdra biologica FiBL Austria (Forschungsinstitut fur Biologischen
Landbau FiBL Osterrreich) & calcolé dl 2020 les emisciuns de gas cun faziun de "ciasa de cherscitda" de
stii alimentars desfarénc a porsona. Tl confrunt végnel mostré s6 che chéstes emisciuns de gas cun
faziun de "ciasa de cherscilda" pé gni arbassades de apresciapuch le 70 porcént sce an passa da
Nn'alimentaziun cun trépa cern a n'alimentaziun vegana. Tl medemo témp végnel adoré por
Nn'alimentaziun vegana incér 66 porcént manco spersa de terac co por la spéisa austriaca atuala.

N'inresciada dl'Université de Oxford (Springmann et al. 2016) & confronté de plu poscibilités de
alimentaziun cun i comportaménc de consumaziun che les Naziuns Unides véiga danfora por I'ann
2050 a livel mondial. Bele ma da n punt de oduda matematich portess pro n'alimentaziun vegana tl
ann 2050 a 70 porcént de manco emisciuns de gas cun faziun "ciasa de cherscitda" co le
comportameént de consumaziun preodu.

Le majer potenzial da sconé le clima a zénzater n'alimentaziun ma vegetala daldot zénza produc che
végn dai tiers. Mo ince bele ma na reduziun dla porcentuala di alimentars che végn dai tiers porta
vantaji por le clima.

Cumpres online: jardra tl dagni ciamé da mené derevers patlic debann?

Cun l'aumént dles cumpres online él sambégn ince ji s6 le numer dl patiic che végn mené indo
zoruch. N valgénes de de gran aziéndes, dantadoét tl setur dl vistimént, 8 scomencé te n valglign
stac da se ghiré na certa tarifa da pert dles consumadésses y i consumadus che ména ind6
derevers le patiic comané. O pa chésc di la fin dles spediziuns derevers debann?

Les rajuns por chésta mudaziun da pert dles aziéndes é dantadot de natdra ecologica. L'elaboraziun de
spediziuns derevers da pert dles aziendes se damana trép personal y témp, y gaujéia cos¢. Da canche al
€ ju so i cos¢ dl'energia porvia dl scomenciamént dla vera tl'Ucraina méss ince les aziéndes ciaré da
sparagné. Implu él ince tres plu ri por les aziéndes da ciafé personal. Al n'é porchél nia da se fa
demorvéia sce ciamo d'atres aziéndes renunziéia a spediziuns derevers debann. Bonameénter se rdia
présc i témps olache an podd dé zoruch i produc zénza paié.

Por les consumadésses y i consumadus, dantadot por i plU jogn, che é magari ausa da cumpré ite so
guant online zénza se fa massa pinsiers s'anuzan dla poscibilité da podéi mené indd derevers debann ci
che ne ti scUsa nia o ne ti va nia bun, podess chésc mudamént de strategia tl comerz eletronich ester
sambégn n desvantaje economich. Mo chésc po6 ince rapresenté na bona ocajiun por ponsé ciamo n
jade sura sén ci che an se cumpray mudé so comportameént ciaran da cumpré ite te na manira plu
cosciénta por amur dl tacuin y dl ambiént!

Regoles da scialdé néies por i condomini

Por i condomini él gnU metu sé regoles da scialdé noies importantes. Cun le decret ministerial dl
minister dla Transiziun ecologica (DM 383 di 6 d'otober dl 2022) Roberto Cingolani, él gnu dé
indicaziuns noies por i implanc da scialdé a gas natural sén la basa dl "Plann de reduziun dl consum de
gas natural".



| implanc da scialdé pd ji n'ora al de demanco y sce an confrontéia cun la sajun da d'invern 2021/22 é le
témp olache i implanc po6 ester en funziun gnu smendri de 15 dis. | implanc da scialdé é bele gnus
impia 8 dis plU tert y insci® messarai ince gni destoda 7 dis denant. Tl caje de condiziuns dl témp
straordinares po i comuns amplié por n témp cért chéstes indicaziuns. Fora dla zona climatica F po i
implanc da scialdé gni impia vigni de danter les 5y les 23 por alplt 13 ores. La temperatdéra mascimala
dl ambiént é ince gnuda arbassada de un n degré:

17°C +/- 2°C de toleranza por frabicac che végn adora por ativités industriales, artejanales y en general
de te ativités,

19°C +/- 2°C de toleranza por dUc i atri frabicac.

Les "zones climatiches da scialdé” cun limitaziuns desvalies
| comuns dla provinzia de Balsan é partis so te zones E y F. Te chéstes zones climatiches velel les
limitaziuns da scialdé suandéntes:

Zona E: 13 ores al de dai 22 d'otober ai 7 d'aurf;
Zona F: degona limitaziun.

Chilé la lista di comuns dl Sidtirol tla zona climatica E por chi che al vel la reduziun de 15dis y 1
n'ora cun na temperatéra da 19° +/- 2° (por i atri comuns n'él degdénes limitaziuns):

Algund Gargazon Magreid adW Salurn
Andrian Karneid Marling Terlan

Auer Kurtsch adwW Maran Tramin adW
Balsan Kurtinig adwW Nalls Tschermes
Branzoll Lana Neumarkt

Burgstall Laives Pfatten




